
ÔNA MÂMA 

                                 Di Lorella Rosati 
 

T’ à mé dé la lus 

quând a sò vnuda a e’ mônd 

e t’ci stëda la lus ch’la ja 

illuminé al strè dla mi vita. 

Adës che t’à n’isi piò, t’ci la lus 

ch’la m’armänzarà indentra 

côma ôna fiâma sempar apiêda 

che mai la s’ murtarà. 

 
 

 
UNA MAMMA      

                                Di Lorella Rosati 
 

Mi hai dato la luce 

quando sono nata 

e sei stata la luce che ha 

illuminato le strade della mia vita. 

Adesso che non ci sei più, sei la luce 

che rimarrà dentro di me 

come una fiamma sempre accesa 

che mai si spegnerà. 

ARCÖRD PREZIUS 
                     Di Lorella Rosati 

 

L’urganèn ‘d Minghì 

e’ sôna e’ valzer 

int ôna sēra d’istè. 

La fësta in famēja, 

la mazurca ‘d Casadei, 

al lòzli fra e’ grân, 

al risëdi di burdël, 

i s mesc-ia a l’udör dla zambëla  

a môl int e’ sansvēz. 

Arcörd prezius de’ mi cör 

ch’a custodes int e’ fônd dla ânma. 

   

   

   

   

   

   

   

   

   

   

   

   

   

   

   

   

   

RICORDI PREZIOSI 
                            Di Lorella Rosati 

 

La fisarmonica di Minghì 

suona il valzer 

in una sera d’estate. 

La festa in famiglia, 

la mazurca di Casadei, 

le lucciole fra il grano, 

le risate dei bambini, 

si mescolano all’odore della ciambella 

 bagnata nel sangiovese. 

Ricordi preziosi del mio cuore 

che custodisco nel fondo dell’anima.  

E’ MI BA 
                    Di Lorella Rosati 

 

Incôra a sènt int l’ëria 

la nöta de’ clarèn ‘d Tugnaz 

e la vôsa de’ mi ba che, 

cun pazénzia,  u mi insgnêva 

valzer e polka … 

La nustalgì la s’ fà lërg 

int la mi ânma ch’la n a mai a basta 

‘d chi dulz arcörd. 

Mo i su ócc apiê, 

la voja e e’ curagg ‘d vivar, 

e grând amôr par la su famèja, 

j è dentar e’ mi cör 

e i fa lus a i mi dé. 

   

   

   

   

   

   

   

   

   

   

   

   

   

   

   

IL MIO BABBO 
                         Di Lorella Rosati 

 

Ancora sento nell’aria 

la nota del clarino di Tugnaz 

E la voce del mio babbo che, 

con pazienza,  mi insegnava 

valzer e polka … 

La nostalgia si fa largo 

nella mia anima mai piena 

di quei dolci ricordi. 

Ma il suo sguardo fiero, 

la voglia e il coraggio di vivere, 

il grande amore per la sua famiglia, 

sono dentro al mio cuore 

e fanno luce ai miei giorni. 

